
 ٢٠٢١/ ٩/ ١پهسهندکردن:
 ٢٠٢١پاییزى   بڵاوکردنهوە:

لئه  لهنێو   یگرفت  یزهگڕە]  یشانیناون  به   ەیهوهن ۆڵیكێم    لێكۆڵینهوە 
، [ نیددهح هڵا س   ۆیزانك  (2010  _   2003)  دا ی كورد  یعر یش  یكانهرنام هماست

ب   ۆب  هكڵێوهه   هنام  وێنه ل  ەو هن ۆڵیكێل  ەیكرد  یكردن  یزانستهپتر 
ل  داەیهوهن ۆڵیكیل  مهل  دا، یشيعرى كورد  یكانیهمیكادهئ   ه ل  كێ كیه  رهسهكار 

و   ركهئ  یورد هب  داێو ت  ەكراو   یزانست  ەیوه ن ۆڵیكێل  یكانییهكەرهس   ەزهگڕە
كار  ڕۆڵ   كانییهزانست  ەوهن ۆڵیكێل  ەیكرد  وێنهل  ە ز هگڕە  وهئ  یرهگیو 

ئاشكرا ووهڕتەخراو  یكانهگرنگ  ەر همسهج   هل  هك ێكیه  ەزهگڕە   مهئ  یه. 
  ادیبون  رهس ه ل  ەیو هنیلۆكێل  یتر  یكانهكهاتێ و پ  زهگڕە  هیو بناغ  ەوهن ۆڵیكێل
ل  ەراوی گ  ندههه ب  هتهباب  مهئ  ەو هیهنگۆس  مهل   ت،ێنرەد   ر ه سه و 

 ۆب  شهمهئ  ،ەكراو  ۆب  ەیوهكردن یش  یوردهب  یكورد  یعریش  یكانهرنام هماست
  اریدهب  كانهرنامهماست   وێنهل  هكەز هگڕە  ی نانێكارههب   یتییهنۆچ   ەیوهئ

ئاست  هك  ت،ێوهبك چ  ب  ەوییهزانست  یووهڕل   ەتوانراو  كێتا   ی دروست  ه و 
 ۆب  نگاندنهس هڵه  یزانست  یرەو ێپ  هب  شدا ە ندەوێن  مهل   ت، ێنرێكاربههب

  ی ووهڕل  ەی وهئ  ۆب  ؛ە كراو  كانهنام  یر ۆڵهكێل  یكردنهڵهمام   یوازێش
     .تێبخر ارید هب هكهكردن هڵهمام  یوازێو ش رۆج  ەوییهزانست

 یدۆتیم  ه ل  یسوود  رۆڵهكێل  داەیه وهنۆڵیكێل  مه ل  شهسته بهم  مهئ  ۆب
ب  هب  شهمهئ  ،ە وینیب  (یكاریش   _   یسفە و)  ما هبن  هب  ستنهپشت 

لیزانست  ەیوه نۆڵیكێل  یكانەسپاوهچ    دا هك ەوهنۆڵی كێل  یكانهنجامهئ  ه. 

  ی ز هگڕە  هانیزانست  یكەیهوێشهب  كانهرنامه ماست  یگشتهب  تێو هك ەردەواد
 .تێكردبهن ە زیاكتڕ پ انی( ەو هنۆڵیكێل یگرفت)

 ى كپێشە 
 لێكۆڵینەوە كانی نده هە ڕه  -لێكۆڵینەوە ی چوارچێوه : 1
  (2010  _   2003)گرفتی لێكۆڵینهوە  لهنێو ماستهرنامهكانی شیعری كوردیدا    ڕەگهزی  ]ناونيشانى لێكۆڵینهوە     

سهڵاحهددین شیكاره كلێكۆڵینهوە  [زانكۆی  زانستی  ييه،  ڕەگهزی  كی  چێوه  له   (لێكۆڵینهوە  گرفت  )بۆ   ی چوار 
 .  ستووهبه ی زانستی جۆراوجۆررچاوهسه  به  یپشتهاوكات   ،ماستهرنامهكانی شیعری كوردی كردووە 

 گرفتی لێكۆڵینەوە   :1ـ1
ڕەگهزی      ئامادەبوونی  بن  (لێكۆڵینهوە  گرفت)چۆنییهتی  لهنێو هوەكو  زانستی  لێكۆڵینهوەی  مایهكی 

ماستهرنامهكانی شیعری كوردی له سنووری دیاریكراوی لێكۆڵینهوەكهماندا. ئهمهش به مهبهستی وەڵامی ئهم 
لێكۆڵهر ڕەگهزی    انیپرسیارە،  لهگهڵ  مامهڵهیان  زانستییانه  شێوەیهكی  به  ڕادەیهك  چ  تا  نامانه  ی گرفت)ئهم 

 كردووە.   دا(لێكۆڵینهوە 

 ە لێكۆڵینەوگرنگی  : 2ـ1
بهزانستی كردنی كردەی لێكۆڵینهوە  له    ه يخات بریتیرده ده لێكۆڵینهوەيه  م  خی ئهگرنگی و بایه  ی زیاتروهئه   

ئهدەب  لهنێو   كوردی شیع)ماستهرنامهكانی  ڕەگهز(ری  خستنهسهر  سهرنج  نێوەندەشدا  لهو  گرفتی دا،    ی 
ئهركی  لێكۆڵینهوە و  ڕۆڵ  خستنی  بهدیار  ڕەگهزە  و  كردەی    ئهو  ئهوەی  بۆ  ئهكادیمییهكاندا؛  لێكۆڵینهوە  لهنێو 

لێكۆڵینهوەی زانستی    لێكۆڵینهوە بهپێی شهنگسته زانستییهكان ههنگاو بنێت  و شوێنپێی ڕێكارەكانی ڕێبازی 
 گرێت. بههڵ

  لێكۆڵینەوە ئامانجی  : 3ـ1
به دیارخستنی گرنگی و ڕۆڵ و كاریگهریی ڕەگهزی گرفتی لێكۆڵینهوەیه بهگشتی ێكۆینهوەیهدا  للهم    ئامانج     

دیاریكراوی  قۆناغی  كوردی  شیعری  ماستهرنامهكانی  لهنێو  ڕەگهزەكهیه  بهكارهێنانی  چۆنییهتی  و 
 لێكۆڵینهوەكهیه. 

 لێكۆڵینەوە پرسیاری : 4ـ1
 گرفتی لێكۆڵینهوە چییه؟       
 لهنێو لێكۆڵینهوە زانستییهكاندا چییه؟  (گرفتی لیكۆڵینهوە)ئهرك و ڕۆڵ و كاریگهری        
 گرفتی لێكۆڵینهوە لهنێو ماستهرنامهكانی شیعری كوردی چۆنه؟ شێوازی بهكارهێنان و خستهڕووی      

 لێكۆڵینەوە  ميتۆدى : 5ـ1
له      سوود  لێكۆڵینهوەیهدا   بنهما    (شیكاری   _ وەسفی  )میتۆدی  لهم  به  بهستن  پشت  به  ئهمهش  بینراوە، 

 چهسپاوەكانی لێكۆڵینهوەی زانسى.

 لێكۆڵینەوە سنووری  : 6ـ1
ئه    بهجۆرێكم  سنوری  بابهتهوە  هلێكۆڵینهوەیه  له چوارچێوەی ماستهرنامهكانی    لهڕووی  كاركردنی  سنووری 

كوردی قۆناغ شیعری  لهڕووی  ساڵانی    هوەیشیه،  كوردی     (2010تا    2003)لهنێوان  شیعری  ماستهرنامهكانی 
 .وەرگیراون زانكۆی سهڵاحهددین 

 گرفتی لێكۆڵینەوە :  2
 به گرفتی لێكۆڵینهوە  سهرههڵدان و درككردن:  2-1
 گرفتی لیكۆڵینهوە و ئامانجی گرنگی : 2-2
 ڕۆڵ و كاریگهری گرفتی لێكۆڵینهوە  : 2-3
 گرفتی لێكۆڵینهوە لهنێو ماستهرنامهكاندا : 3
 باسكردن و خستنهڕووی گرفتی لێكۆڵینهوە لهژێر ناونیشانی سهربهخۆدا : 3-1
 گرفتی لێكۆڵینهوە به تێكهڵی  باسكردن و خستنهڕووی :3-2
 ئهو ماستهرنامانهی باسی گرفتی لێكۆڵینهوەیان نهكردووە  :3-3

 لێكۆڵینەوە  ى گرفت: 2
كه بهخۆیهتی  تایبهت  ڕەههندی  و  بنهما  خاوەنی  گرفت  جیاجیاكاندا   چهمكی  بوارە  چوارچێوەی  له 

دەكهوێت هێندە   ،بهدیار  ڕەههندەكانی  دەبینین  بڕوانین  چهمكه  لهم  گشتی  بهشێوەیهكی  گهر 
تهواوی ئهو    و   بهرفراوانه و بهنێو زۆربهی ههرەزۆری بوارە جیاوازەكانی زانست و فهلسهفهدا ڕۆچووە 

لێرەدا جێی خۆیهتی ئاماژە بۆ ئهوە بكهین    .كایانه بۆ مهبهسته تایبهتییهكانی خۆیان بهكاریان دەهێنن
لهگهڵدا  ی  كایه جیاجیاكان وەك یهك نییه و به ههمان شێواز مامهڵه  كی گرفت لهنێو ههمووكه چهم

ئهو  لهنێو  ئامانجهكهشی  تهنانهت  و  مامهڵه  جۆری  دیاریكراودا  كایهیهكی  ههر  لهنێو  بهڵكو  ناكرێت، 
 چوارچێوە دیاریكراوەی كه تێیدا ههڵقوڵاوە دەمێنێتهوە. 

لێكۆڵینهوەی   بنهڕەتییهی  ڕەگهزە  سهرنجی  ئهم  بابهتێك  كه  كاتهوە سهرههڵدەدات  لهو  ههر  زانستی 
سهرنجهكانی لهسهر زیاتر  و  ات  لێكۆڵهر بهلای خۆیدا ڕادەكێشێت و بیرۆكهكهی له هزریدا چهكهرە دەك 

بنهمای   له ڕەههندە گرنگهكانی لێكۆڵینهوە و لهسهر  چڕدەبێتهوە؛ چونكه ههبوونی گرفتهكه یهكێكه 
گهڵاڵهی   گرفتهوە  ئهو  دەبێتبوونی  لهدایك  لێكۆڵینهوە  نوێی  له    .پڕۆژەیهكی  پهله  نابێت  لێكۆڵهر 

  ؛ چونكه دەستنیشانكردنی گرفتی لێكۆڵینهوە بكات و ڕەچاوی شهنگستهكانی  ئهو ڕەگهزە گرنگه نهكات
  يه، له لێكۆڵینهوەدا ههنگاوی یهكهم كه دێته ناو كایهكه و ڕۆڵدەگێڕێت دیاریكردنی گرفتی لێكۆڵینهوە)

دەسته به  بنچینهییبۆ  مهعریفهی  ڕەگهزە  ێنانی  ههیه  لهم  توخمهكانی  له  تێگهیشتن  به    ( پێویستی 
(Szilia, Vincze, 2013: 3_4)   ڕەههندە بۆ  قووڵ  خوێندنهوەی  لێكۆڵهر  واباشترە  لهبهرانبهردا 

بهێنێت،   بهدەست  لهبارەیهوە  ورد  زانیاری  و  بكات  ئهوەی  جیاجیاكانی  بۆ  لهپێناو  ئاستهنگیشی  گهر 
ل كه  مهعریفییهی  و  ڕۆشنبیری  پاشخانه  بهو  بتوانێتت  بهدەستی   هپێشهات  گرفتهكهدا  دیاریكردنی 

بهسهریاندا زاڵبێت  لێكۆڵینهوە    هێناون  پرۆسهی  تری  ههنگاوەكانی  لێرەوە  بكات.  چارەسهریان  و 
هاوكات گرفتهكه پرسیارێكی لهناوەرۆكدا ههڵگرتووە   .ڕیزدەبهستن و گهڵاڵهی ناونیشان دێته ئاراوە

و ) بژاردەكراو  بابهتی  وەڵامبدریتهوە  لێكۆڵینهوە  پرۆسهی  له  كه  جهوههری  و  یهكهم  پرسیاری 
دیارە لهگهڵ گهڵاڵهبوونی بابهتی بژاردەكراو    (Boncz, 2015: 12)  (هوەكهیهدەستنیشانكراوی لێكۆڵین

بزرە به دیاردەكهوێت، لهمیانی  ناوەرۆكی گرفتهكهدا شوێن  بۆ لێكۆڵینهوە ئهو پرسیارەش كه لهنێو 
بهتهواوی خۆی ئاشكرا دەكات. جێی باسه ههر بوون    شكاركردن و چوونه قووڵایی پرۆسهكه وەڵامهكه

اونیشانهكه بهو پرسیارە ههژمار دەكرێت كه لهگهڵ گرفتی لێكۆڵینهوەكهدا لهدایك دەبێت، و داڕشتنی ن
لێكۆڵینهوەوە پڕۆژەی  بهسهر  زاڵه  ههژموونی  هێندە  لێكۆڵینهوە  گرفتی  ترەوە  تهنانهت    دالهلایهكی 

یهكی دڵی ههموو پڕۆژە)ههندێك له نووسهران و شارەزایانی بواری لێكۆڵینهوە زانستییهكان پێیانوایه  
لێكۆڵینهوە ئهو تهوەرەیه كه تێكڕای پرۆسهی لێكۆڵینهوەكه بهدەوریدا دەخولێتهوە، ههرخۆشی ئهو  

ئاراوە  گرفت و پرسیارەیه خودی له پێناویدا هاتۆته  بهم    (Leedy, Ormrod, 2015, 45)  (پڕۆژەكه 
لێكۆڵینهوە  پێودانگهش ڕێگه    گرفتی  ئهمهش  دەكرێت،  ههژمار  لێكۆڵینهوەكهش  دڵی  و  ناوەڕۆك  به 

خۆشكهر دەبێت بۆ ئهوەی كه بگوترێت: گرفتی لێكۆڵینهوە ئهو ڕەگهزە چهند ڕووەیه كه له زۆربهی 
بۆ ئهوەی   .شوێنهكانی لێكۆڵینهوەی زانستیدا بوونی ههیه و به ڕەنگ و ڕووی جیاجیاوە دەردەكهوێت

انی و دروستی گرفتی لێكۆڵینهوە دەستنیشان بكات و ئاستهنگی كهمتری بێته لێكۆڵهر بتوانێت به ئاس
 پێش، واباشترە ڕەچاوی ئهم چهند خاڵهی خوارەوە بكات: 

لێكۆڵینهوەكهی  .  1 بۆ  دیاریكراو  بوارێكی  لێكۆڵهر  مانایهی  بهو  لێكۆڵینهوە،  بواری  دیاریكردنی 
پاشان ههوڵی بردنه پێشهوەی پرۆسهكه   دەستنیشان دەكات، كه سنووری كارەكهی لێوە دیار دەبێت،

 ( Singh, 2006: 23)دەدات.
به بوونی گرفتی لێكۆڵینهوە،    درككردنبوونی ئهزموونی مهعریفی لێكۆڵهر یارمهتیدەرێكی باشه بۆ  .  2

ئهرێنی ڕۆڵی  لێكۆڵهر،  كهسیهی  تاكه  ئهزموونه  ئهو    له  ئهو  چونكه  دەبینێت؛  گرفتهكه  دیاریكردنی 
 ,Berg)پاشخانهی لهو بوارەی ههیهتی یارمهتیدەر دەبێت بۆ زووتر دەستنیشانكردنی جۆری گرفتهكه.  

2001, 25)   

 ێكۆڵینەوە سەرهەڵدان و درككردن بە بوونی گرفتی ل: 1ـ2
  ناونیشانی یهكێك له تایبهتمهندییه گرنگهكانی ئهم ڕەگهزە ئهوەیه كه پێش ئهوەی پڕۆژەی لێكۆڵینهوە  

دابڕێژرێ ئامادەگییهكه    تبۆ  ئاشكرایه  ههیه.  ئامادەگی  و  گرفتێكه  خۆی  بۆ  كارەوە  مهیدانی  بێته  و 
پرۆژەی   بهرلهوەی  دی  بهدەربڕینێكی  لێكۆڵینهوە،  بۆ  دەستنیشانكراوە  پڕۆژەیهكی  لهدەرەوەی 
لێكۆڵینهوە بكرێت به خاوەنی هیچ كام له ڕەگهزەكان و هاوكات هیچ ههنگاوێكیش بهاوێژێت، گرفتی  

ە بۆ خۆی لهنێو كایه جیاوازەكاندا بوونی ههیه، بهڵام پێویستی به هۆشیاری و دركپێكردن لێكۆڵینهو
لیكۆڵینهوەدا.   پڕۆژەیهكی  چوارچێوەی  له  داڕشتنه  له )و  دژوارانهی  و  سهخت  كارە  لهو  یهكێك 

  ( لێكۆڵینهوەی زانستیدا ڕووبهڕووی لێكۆڵهر دەبێتهوە ههڵبژاردان و دیاریكردنی گرفتی لێكۆڵینهوەیه 
(Bairagi and Munot, 2019: 60)   ههروەك لهو كارە دژوار و سهختانهی كه لهدەستپێكی پرۆسهی

لێكۆڵینهوەیه،   گرفتی  ههڵبژاردنی  و  پهیبردن  سهرههڵدەدات  لێكۆڵینهوەدا )لێكۆڵینهوە  پرۆسهی  له 
بهشێوەیهكی دروست لێكۆڵینهوەیه  ههڵبژاردنی گرفتی  و  دیاریكردن  دەستپێك  و  یهكهم    ( ههنگاوی 

(Kothary, 2004: 24)  كه دواتر داڕشتنیهتی لهنێو بوار و بابهتێكی دیاریكراودا، ههڵبهته چۆنییهتی ،
دۆزینهوە و درككردن به بوونی گرفتهكه ئهوە دەكهوێته ئهستۆی لێكۆڵهر خۆی و ئاستی هۆشمهندی  

هواوی قۆناغهكانی  ، دوای دۆزینهوەی گرفتهكه ئینجا پێویسته به تدالهنێو كایهی خوازراوی لێكۆڵینهوە
لێكۆڵینهوەدا گوزەر بكات و له ههر فۆناغێك تایبهتمهندی خۆی وەربگرێت و ئامادەی قۆناغی دواتر 
لێكۆڵینهوە  لهنێو پهیكهری  نییه شوێنێكی  تهنها ڕەگهزێك  لێكۆڵینهوە  بێت؛ چونكه ههبوونی گرفتی 

ژەی لێكۆڵینهوە و ئاوێتهیان  گرتبێت، لهوەش پتر ئهم ڕەگهزە پهیوەسته به ههموو پێكهاتهكانی پڕۆ
 دەبێت. 

 گرنكی و ئامانجی گرفتی لێكۆڵینەوە  : 2ـ2
گرنگی ئهم ڕەگهزەی لێكۆڵینهوە لهوەوە سهرچاوە دەگرێت كه ههر بوونی خودی گرفتهكه هاوتایه به  

چونكه   لێكۆڵینهوە؛  پڕۆژەی  پێویستی )تهواوی  بۆ  لێكۆڵهرە  جووڵهی  دەستپێكی  خاڵی  گرفته  ئهو 
علیان،  )  (بێتەد  بهردەواملیكۆلینهوەكهی، ئهمهش دەبێته تهوەری لێكۆڵینهوەكهی تا كۆتایی لهسهری  

لێرەوە    (69د.ت:    لێكۆلێنهوە،  بۆ  دیاریكراو  بابهتێكی  له  گرفتێك  دۆزینهوەی  و  ههستكردن  لهگهڵ 
ئهمیش ئاشكرا دەبێت و دەست به نهشونماكردن دەكات، لهو ڕوانگهیهوە كه پڕۆژەی لێكۆڵینهوە لهسهر  

بوونی گرفتهكهوە   بوونی گرفتێك بونیاد دەنرێت و دەكهوێته ژێر ڕكێفی ئهوەوە، ههروەها لهڕێگهی
ههژموونی   كه  گرفته  لێكۆڵینهوە  پرۆسهی  نێو  زاڵهكانی  ڕەگهزە  له  یهكێك  كهواته  دەخرێت،  بهدیار 
ئهمانه   ههموو  دەكات،  ئاراستهیان  جۆرەكان  له  جۆرێك  به  و  ههیه  تردا  ڕەگهزەكانی  ههموو  بهسهر 

لێك ئامانجی سهرەكی گرفتی  دیارە  ئاشكرا دەكهن،  ئهم ڕەگهزە  پلهی یهك  گرنگی پتری  به  ۆڵینهوش 
دۆزینهوەی چارەسهرە بۆ ئهو گرفتهی كه بووەته ههوێنی لهدایكبوونی پڕۆژەكه، ههڵبهته دۆزینهوەی 
زانیارییه   و  داتا  كۆكردنهوەی  به  پێویستی  و  نییه  ئاسان  ههروا  زانستییهكاندا  كایه  لهنێو  چارەسهر 

سهلم پێناو  له  شیكردنهوەیانه  و  لێكدانهوە  و  بابهتهكه  و  لهسهر  ڕاستییهكان  دۆزینهوەی  اندنی 
چارەسهرە بۆ خودی گرفتهكه، ئهمهش لهمیانی ههنگاوەكانی لێكۆڵینهوە و گوزەركردن به پرۆسهكهدا  

 بهدی دێت.

 ڕۆڵ و كاریگەری گرفتی لێكۆڵینەوە : 3ـ2
و   زانستییهكان  لهنێوەندە  لێكۆڵینهوە  گرفتی  كاریگهری  و  ڕۆڵ  بهدیارخستنی  و  دیاریكردن  بۆ 

 ئهوانیش بریتین له:   ئهو نیوەندانهش دەكرێ لهدوو گۆشهوە سهرنجی پتری بخرێتهسهر، لهدەرەوەی
. لهو گۆشهیهوە كه دیاریكردنی گرفتی لێكۆلینهوە ڕاستهوخۆ لێكۆڵهر لێی سوودمهند دەبێت، ئهو  1

بازنهی دیاریكردنهی گرفتهكه ڕۆڵی سهرەكی له سنوورداركردنی چوارچێوەی لێكۆڵینهوە دەگێڕێت و  
دەستنیشان   شوێنی  و  كاتی  ئاستی  ههردوو  لهسهر  ئهمهش  دەكات،  دیاری  پڕۆژەكه  بۆ  كارەكهش 
دەكرێت، لهلایهك ناهێڵێت بابهتهكانی لێكۆڵینهوە لهسنووری خۆیان تێپهر بكهن، لهلایهكی ترەوە ڕێگرە 

ههردوو   له  چونكه  پڕۆژەكه؛  ناوەرۆكی  له  دوور  و  لابهلا  بابهتی  ناوەوەی  هاتنه  بێ  له  بارەكهدا 
لا بهرەو  زانستییهكه  لایهنه  مهبهستی  و  ئامانج  و  دەكات  لێكۆڵینهوەكه  له  ڕوو  وازی  سهرەوبهرەیی 

داڕشتنی    ههروەك،  دەبهن و  دەستنیشانكردن  له  لێكۆڵینهوە  گرفتی  گرنگهی  ڕۆڵه    ناونیشانی ئهو 
 (48  : 2019كتاب جماعي، )بهرجهسته دەبێت.  وەلێكۆڵینهوە

ه گرنگی و ڕۆڵی گرفتی لێكۆڵینهوە سوودی بۆ تهواوی خوێنهران دەبێت، ئهمهش .  لهو گۆشهیهوە ك2
زانستیدا  ناونیشانێكی  چوارچێوەی  له  و  لێكۆڵینهوە  پڕۆژەیهكی  به  دەبێت  گرفتهكه  ئهوەی  دوای 

دەكرێ   لێرەوە  بۆشاییهكی  ) دادەڕێژرێت،  زانست  زانستىلێكۆڵینهوە  بوارێكی  لهنێو  كه  ی  يپڕبكاتهوە 
ئهو   و  لێكدانهوە  و  بهدواچوون  لهڕێگهی  ئهویش  ههیه،  لێكۆڵینهوە ئهتایبهتدا  پرۆسهی  نجامانهی 

له بارەی كاریگهری گرفتی لێكۆڵینهوەش بهو پێیهی    (Akhidime, 2017: 635_634)  (پێیدەگات
كارە له  گرفتهكه  ههڵبژاردنی  و  لێكۆڵینهوەیه،  دیاریكردن  پرۆسهی  و    سهرەتاییهكانی  ڕۆڵ  لێرەوە 

بهسهر  ك ههژموونی  پێدراوە  ئاماژەی  پێشتر  وەك  لێكۆڵینهوە  گرفتی  بهدیاردەكهوێت.  اریگهرییهكه 
تێكڕای پێكهاته و بهشهكانی لیكۆڵینهوە ههیه و كاریگهری بهسهر ههموو ڕەگهزەكانهوە دەبینرێت، به 

دیاری  ههمیش ئاراستهی شێواز و جۆری كاركردنیان لهنێو پرۆسهكه  ،  جۆرێك ههم ئاوێتهیان دەبێت
دەكات، به دەربڕینێكی دی كاریگهری و ڕەنگدانهوەی گرفتهكه بهسهر ههموو لایهنهكانی لێكۆڵینهوەی 

 ت.زانستییهوە بهرچاودەكهوێ

 ینەوە لەنێو ماستەرنامەكاندا ڵ: گرفتی لێكۆ3
له ڕەگهزە گرنگ و سهرەكییهكان به یهكێك  لێكۆڵینهوە  و   گرفتی  لێكۆڵینهوە دادەنرێت  نێو پڕۆژەی 

له   ناونیشانهكهیهوە  به  لێكۆڵینهوە  خودی  پێیهی  بهو  پیكدەهێنێت،  لیكۆڵینهوەكان  پشتی  بڕبڕەی 
لیرەوە ههوڵدەدەین بهشێوەی    .ئهنجامی بوونی گرفت له بابهتێكی دیاریكراوەوە سهرچاوە دەگرێت

ل   (پڕاكتیكی) كارەكی سنووری  ماستهرنامهكانی  لهسهر  مهبهسته كار  ئهم  بۆ  بكهین،  یكۆڵینهوەكهمان 
له ڕووی ناوەرۆكهوە چۆنییهتی و چهندایهتی پیادەكردنی ڕەگهزەكانی لێكۆڵینهوەی زانستی، دەبینین  

تێكڕای نامهكان وەك یهك پێڕەویان له شهنگستهكانی   ,جیاوازی لهنێو ماستهرنامهكان بهرچاودەكهون
دەتوان بۆیه  نهكردوون،  زانستی  بهشێوەی  لێكۆڵینهوەی  و  بكهین  نامهكان  لهنێوان  پۆلینبهندی  ین 

 گرووپ لهیهكدیان جیا بكهینهوە: 

 لەژێر ناونیشانی سەربەخۆدا گرفتی لێكۆڵینەوەوە و خستنەڕووی  باسكردن: 1ـ3
ئهو نامانهی دەكهونه چوارچێوەی لێكۆڵینهوەكهمان به ئاشكراو له بڕگهیهكی تایبهتدا    زۆریبهشێكی  
  ماستهرنامه دەبێت بۆ نموونه:  (9)دەكهن كه ژمارەیان  (گرفتی لێكۆڵینهوە)ڕەگهزێكی وەكو ئاماژە بۆ 

 ( 1970_ 1950)كوردستانی عێراق  _ ئیستاتیكای دەقی شیعری كوردی 

 جهبار ئهحمهد حسێن
ڕەگهزەكان   لهنێو  بڕگهیهكی  لێكۆڵهر  زانستیدا  لێكۆڵینهوەی  بنهماكانی  خستنهڕووی  له  ههرچهندە 

گ به  یهكهمدا  تایبهت  خاڵی  له  كردووە،  باسی  دووخاڵدا  له سنوری  و  دیاریكردووە  لێكۆڵینهوە  رفتی 
ئاماژە بۆ كهمی سهرچاوەی زانستی ورد كه به فراوانی ههموو لایهنهكانی شیعری گرتبێتهوە، لێكۆڵهر  
پێیوایه كۆكردنهوە و دەست خستنی ئهو سهرچاوانه كاتی زۆری بردووە و مهودای لێكۆڵینهوەكهی  

تهسك كردووەتهوە، لهخاڵی دووەمدا باس له نهبوونی سهرچاوە دەكات به زمانی كوردی، نهبوونی  بهر
 .(2: 2005، حسێن)فهرههنگی زاراوە بۆته گرفتێكی تر

نهبوونی سهرچاوەی ورد به زمانی  )دیارە ههموو ئهو بابهتانهی كه لێكۆڵهر باسی لێوەكردوون وەكو  
كوردی زاراوەی  فهرههنگی  نهبوونی  یاخود  بیانییهكان،  زمانه  و  هیچ    (كوردی  نزیك  دووروو  ئهمانه 

  ی ڕەگهزەم  ئهپهیوەندییهكیان به بوونی گرفتی لێكۆڵینهوەی زانستییهوە نییه و ناكهونه ژێر ڕكێفی  

لێكۆڵینهوە، ئهوەی كه پێی دەگوترێت گرفتی لێكۆڵینهوە بوونی كێشه یاخود گرفتێك له بابهتێك یان  
دیاردەیهك یان ڕووداوێك كه دواتر دەبن به چهقی كاری لێكۆڵینهوە و تهواوی پڕۆژەكهی لهسهر بونیاد  

پهی به بوونی گرفتێك له جێی باسه هۆشمهندی و خوێندنهوەی وردی لێكۆڵهر وادەكات، كه    .دەنرێت
كردنیش چارەسهر  شایانی  هاوكات  و  ببات  دیاریكراو  بوارێكی  و  و بێت  بابهت  ههل  كاتهدا  لهو   ،

دەقۆزێتهوە   لێكۆڵینهوە  كهدەرفهتهكه  بابهتی  و  دایدەڕێژێت  ناونیشانێكدا  لهسهر له چوارچێوەی    ی 
 بهدوایدا دێن.  بونیاد دەنێت و دەیكات به دڵی پڕۆژەكهی، دواتر ههنگاوەكانی تریش

 (نیوەی یهكهمی سهدەی بیستهم)شیعری فێركردن له ئهدەبی كوردیدا 
 ئهحمهد محهمهد مام عوسمان

  گیروگرفتی   ناونیشانی  لهم نامهیهدا گرفتی لێكۆڵینهوە به ڕەگهزێكی سهرەكی خۆی دەنوێنێت و له ژێر  
 لێكۆڵینهوەدا بهم شێوەیه سێ خاڵ تهرخانكراوە لهبارەی بوونی ئهو گرفتهوە: 

كهمی سهرچاوە لهبارەی شیعری فێركردنهوە بهزمانی كوردی بۆیه پهنام بردە بهر سهرچاوە بهزمانی  .  1
بوو،   داڕشتنهوە  لهنوێ  سهر  و  وەرگێڕان  به  پێویستیان  ئهوانیش  و  فارسی  و  ئینگلیزی  و  عهرەبی 

 هوەی كه پهیوەندییهكی ڕاستهوخۆیان به ئهدەبی كوردییهوە نهبوو. سهرەڕای ئ
بیرو  .  2 نێوان  له  زۆر  جیاوازییهكی  دەكهن  فێركردن  شیعری  له  باس  كه  كوردیانهی  سهرچاوە  ئهو 

بۆچوونی لێكۆڵهرەكانیاندا ههیه، تهنانهت ههندێكیان له هێڵه گشتییهكانیشدا یهك ناگرنهوە بهتایبهتی  
كردن تهنیا له چوارچێوەی ئهدەبی منداڵاندا دەكۆڵنهوە و ئهوانهی له بنهڕەتدا ئهم ئهوانهی شیعری فێر

 جۆرە هونهرە به شیعر دانانێن.
نهبوونی فهرههنگی زاراوەسازی ئهدەبی كوردی، بووەته هۆی ئهوە كه زۆربهی زاراوە ئهدەبییهكان  .  3

شنیاركراوی نهچهسپاودا باس وەكو وشه فهرههنگییهكان سهیر بكرێن ، یانیش له چوارچێوەیهكی پێ
 ( 2  :2007عوسمان، مام )بكرێن 

ههرچهندە لێكۆڵهر له نامهكهیدا لهژێر ناوونیشانێكی سهربهخۆ ئاماژەی بۆ بوونی گرفتی لێكۆڵینهوە  
كردووە، لهمیانیدا هاتووە كهمی سهرچاوە به زمانی كوردی لهبارەی شیعری فێركردن یان وەرگێڕانی  

كوردی زمانی  بۆ  گرفتی    سهرچاوە  نابنه  مهسهلانه  ئهم  كاتێكدا  له  داناوە،  لێكۆڵینهوە  گرفتی  به 
له   خۆی  لێكۆڵهر  كاری  ئاخر  دانانرێن،  لێكۆینهوە  پرۆسهی  نێو  سهرەكی  بهڕەگهزێكی  و  لێكۆڵینهوە 

بنهڕەتدا ئهوەیه كه بهدوای سهرچاوەی جیاجیای زانستی و باوەڕپێكراودا بگهڕێت، جا بهههر زمانێكه 
پ ئهوەیه  لهتهك گرنگ  پڕۆژەكهی،  خزمهتی  بكهوێته  و  ههبێت  بابهتهكهیهوە  به  هیوەندی 

ڕاوبۆچوونهكانی   له  پاڵپشتی  مهبهستهش  ئهم  بۆ  بگرنهوە،  یهك  لێكۆڵینهوەكهیدا  خاڵهگشتییهكانی 
 لهنێو لێكۆڵینهوەكهش بكات.  

كاركردن   ئاراستهی  و  دەتهنێت  لێكۆڵینهوە  پڕۆژەی  سهرتاپای  لێكۆڵینهوە  گرقتی  باسه  و  جێی 
ههنگاوەكانی دیاریدەكات، هاوكات دەسهڵاتی بهسهر دەسنیشانكردنی سهرچاوەكانیشدا دەشكێت و  
لهم ڕێگهیهوە لێكۆڵهر دەتوانێت دەست بۆ ئهو ژێدەر و سهرچاوانه ببات كه دوور و نزیك پهیوەندیان  

 به بابهتهكهیهوە ههبێت.  
 لێكۆڵینهوەیهك له شیعرەكانی ههژاردا

 حهوێزماكۆك مهولود 
لێكۆڵینهوەكهمان،   بازنهی پڕۆژەی  نێو سنووری  لهو ماستهرنامانهی كهوتووەته  ترە  ئهمهش یهكێكی 
لێكۆڵینهوەكه   ڕێی  سهر  گیروگرفتی  ناونیشانی  لهژێر  لێكۆڵهر  لێكۆڵینهوە  گرفتی  ڕەگهزی  لهبارەی 

 گرفتهكهی له دوو خاڵدا خستووەتهڕوو: 
لهبا.  1 زانستی  لێكۆڵینهوەی  و  سهرچاوە  وایكرد  كهمی  ئهمهش  شاعیر،  ههژاری  شیعرەكانی  رەی 

 كۆمهڵێك گیروگرفت دروست بێت لهكاتی ئهنجامدانی كارەكه.
ههژار تاكو ئێستا هیچ باسێكی ئهكادیمی لهسهر نهكراوە تاكو ببێته ڕێخۆشكهرێك بۆ كاری باشتر و  .  2

 ( 1 : 2008حهوێز، )سهركهتوو تر 
لهنێوان ههردوو خاڵهكهدا بهدی ناكرێت ههردووكیان    با لهوەوە دەست پێبكهین كه هیچ جیاوازییهك

یاخود باسی ،  یهك شتن؛ چونكه نهبوونی سهرچاوە و لیكۆڵینهوەی زانستی لهبارەی شیعرەكانی ههژار
ئهكادیمی لهسهر ههژار جودانین، ئهگهر لێكۆڵهر له خاڵی دووەمدا مهبهستی لێكۆڵینهوە لهبارەی خودی 

ه دروست نییه؛ لهبهرئهوەی ناوبراو كاری لهسهر شیعرەكانی كردووە، ههژار بهبێ شیعرەكانی بێت ئهم
دەبێت  شاعیر  وەكو  بێت  ههژار  مهبهستی  ئهگهر  خۆ  وەرگرتبێت،  شاعیری  ژیانی  لایهنێكی  نهوەك 
خاڵهكه   ههردوو  ڕوانگهیهشهوە  لهم  مهبهستییهتی،  كه  لێكۆڵینهوەیهی  ئهو  نێو  بچێته  شیعرەكانی 

 هك له نێوانیاندا نابینرێت. دەبنهوە یهك و هیچ جیاوازیی

تیشكی بخهینهسهر چۆنییهتی دیاریكردنی گرفتی لێكۆڵینهوەیه، لێرەدا  دەمانهوەێ دیارە ئهوەی ئێمه 
گرفتی  سهرەكی  خاڵی  به  كردووە  شیعرەكانی  یاخود  شاعیر  لهسهر  سهرچاوە  كهمی  لێكۆڵهر 

نهوەدا لێكۆڵهر نهیپێكاوە و پهی  لێكۆڵینهوەكهی، ئاشكرایه له دەست بردن و دیاریكردنی گرفتی لێكۆڵی
ئاماژەی بۆ    یشوناوبرا  یبهو ڕاستییه زانستییه نهبردووە، كه بوونی گرفتی لێكۆڵینهوە شـتێكه ئهوە 

و    كردووە   ترە  لێكۆڵینهوەشتێكی  گرفتی  مهسهلهی  له  ههروەك   ؛دوورە  لێكۆڵینهوە  گرفتی  چونكه 
پێشتریش بهوردی لهبارەیهوە دواوین، ڕەگهزێكی سهرەكییه له پرۆسهی لێكۆڵینهوەدا و به چهق و  
لهبارەی  نامهكه كهمی سهرچاوە  لێكۆڵهری  له كاتێكدا  لێكۆڵینهوە خۆی دەنوێنێت،  خاڵی دەستپێكی 

 كو یهك بابهت پیشانیداوە. و وە شاعیرەوە لهگهڵ ئهو ڕەگهزە گرنگهدا تێكهڵی كردووە
 شێوازی شیعرە كوردییهكانی پیرباڵ مهحموود

 صافيه محهمهد ئهحمهد
 دا(مهلای جزیری)زمانی سۆفیگهری له شیعرەكانی  یسیمۆلۆژیا

 كامهران ئیبراهیم خهلیل مشهختی 
 زمانی شیعری و ڕەخنهی ئهدەبی نوێ 

 محهمهد عهبدولكهریم ئیبراهیم
 به نموونه (نالی)لێكدانهوە شیعری ئاوێتهبوون و 

 همهد عبید حئهرخهوان م 
 دا(ڕاجی)لێكۆڵینهوەیهكی شیكاری له شیعرە كوردییهكانی 

 كانیاو عهسمان مستهفا 
 ( 1961_ 1925باشووری كوردستان )شیعری شانۆیی له ئهدەبی كوردیدا 

 عهبدوڵڵا ڕەحمان عهبدوڵڵا 
 گۆراندا ڕەخنهی كۆمهڵایهتی پڕاكتیزەكردنی له شیعرەكانی 

 ئاوارە كهمال صالح 

هیچ   ناونیشانهوە  لهڕووی  بهشهوە  ئهم  خانهی  دەكهونه  ماستهرنامانهی  ئهو  تێكڕای  باسه  جیێ 
كێشهیهكیان نییه و زۆر بهجوانی ئاماژەیان بۆ بوونی گرفتی لێكۆڵینهوە كردووە، ئهمهش یهكێكه له  

سهرنج   كاتێك  بهڵام  زانستی،  لێكۆلینهوەی  بهراییهكانی  گرفتی ههنگاوە  ناوەرۆكی  سهر  دەخرێته 
لێكۆڵینهوە ئهوە ئاشكرا دەبێت كه له تهواوی ئهو نامانهدا تهنانهت یهك نامهش به ئاقاری مهسهلهی 
لهو  ئهوەی  دی  دەربڕینێكی  به  نهڕۆیشتووە،  زانستییهكهیدا  شێوە  به  لێكۆڵینهوە  گرفتی  بوونی 

كۆڵیینهوە دەكرێ بگوترێ ئهمان له دۆڵێكن باسكراوە هێندە دوورن له بابهتی گرفتی لێ   داماستهرنامانه
ئهوانیش له دۆڵێكی ترن، زۆرینهیان كهمی سهرچاوەی پهیوەست به بابهتهكه به زمانی كوردی وەك 
گرفتی لێكۆڵینهوە ناساندووە، ئهمهش لێرەدا ئهو پرسیارە دەورووژێنێت كه لهڕووی ئهكادیمییهوە ئایا  

كه زمان قهتیس بكرێت و لێكۆڵهر ئاگای له ڕاوبۆچوونی  دروسته سهرچاوەكانی لێكۆڵینهوە لهیهك تا
تایبهت بۆ لێكۆڵیینهوە به زمانێكی وەكو زمانی كوردی   جیاوازی دەرەوەی زمانهكهی خۆی نهبێت؟ به

كه تائیستاش زۆرینهوی بوارەكانی به نووسین و لێكۆڵینهوە تێر و پاراو نهكروان، بهڵكو پێتڤیان به  
م ڕووەوە بخرێنه چوارچێوەی لێكۆڵینهوە ە بۆ ئهوەی زۆرینهی كایهكان له لێكۆڵینهوەی زیاتر و زیاتر

، ههرچهندە بهمدوایانه ههوڵ و تهقهلا دراوە و تاڕادەیهكی باش بوارە جۆراوجۆرەكان بهزمانی كوردی
بهدواداچوون و  لێكۆڵینهوە  پێشهوە    داله  بهرەو  بهڵام  چوونهههنگاوێك  هێشتا    لهگهڵ،  ئهوەش 

سهرچاوەی  و  ژێدەر  بكرێن،  خزمهت  لێكۆڵینهوە  و  نووسین  به  جیاجیاكان  كایه  تێكڕای  نهتوانراوە 
فهراهبۆ  پێویستی   زانینی  هلێكۆڵینهوەكان  بهگرفت  یان  گرتن  بهدوور  خۆ  ڕوانگهیهوە  لهم  بكهن.  م 

 .لاوازەسهرچاوە بهدەر لهزمانی كوردی بیانویهكه و پاساو هێنانهوەیهكی 

 گرفتی لێكۆڵینەوە بە تێكەڵی : باسكردن و خستنەڕووی 2ـ3
بهشێكی ترله ماستهرنامهكان بهبێ جیاكردنهوە و بڕگه بۆ دیاریكردن له سوچێك یان گۆشهیهكی پاینی  

ژمارەیان   ئهوانیش  دەكهن،  لێكۆڵنهوە  گرفتی  بوونی  به  ئاماژە  دێڕێك  چهند  به    ( 6) پێشهكیدا 
 ماستهرنامهیه:

   (1932 _  1898)سیماكانی تازەكردنهوەی شیعری كوردی 
 یادگار ڕەسوڵ حهمهدەمین باڵهكی 

لهم ماستهرنامهیهدا لێكۆڵهر لهپێش باسكردن و خستنهڕووی بهش و تهوەرەكانی لێكۆڵینهوەكهی، له  
 پهرەگرافێكی دوور و درێژدا هاتووەته سهر باسی گرفتی لێكۆڵینهوەكهی، پێیوایه گرفتی سهرەكی له
لێكۆڵینهوەكهی ئهستهم بوونی دۆزینهوەی ژمارەی ڕۆژنامه و گۆڤارەكانی پهیوەست به سهرچاوە بۆ  

ساڵانی    بووە  نامهكهی لهنێوان  كۆنی   ، (2:  2003باڵهكی،  )  دەرچوونه  (1932_ 1898)كه  هاوكات 
ئهم  كوردی  نوێی  ڕێنووسی  بۆ  گواستنهوەیان  و  گۆڤارەكان  و  ڕۆژنامه  ناو  شیعرەكانی  ڕێنووسی 

ردەمه گرفتێكی تر بووە بۆ كارەكهیان، دیارە ئهم ماستهرنامهیهش له دیاریكردن و خستنهڕووی سه
گرفتی لێكۆڵینهوە، نهیپێكاوە و تووشی ههڵه و كێماسی له دەستیشانكردنی ئهو ڕەگهز و بڕگه گرنگهی  

ژمارەی ئهو . ئاشكرایه بوون و نهبوونی سهرچاوە یان بهردەست نهبوونی  تهوەڕێبازی لێكۆڵینهوە بووە
یاخود جۆری  كراوەتهوە  بڵاو  تێدا  كوردیان  تازەی  ئهو سهردەمهی كه شیعری  و گۆڤارانهی  ڕۆژنامه 

لێكۆڵینهوە گرفتی  چوارچێوەی  ناچنه  لهمانه  كام  هیچ  ئهو  وەڕێنووسهكهیان،  شێوەیهك  هیچ  به   ،
ر ناكرێن؛ چونكه بابهتانهی وەك گرفتی لێكۆڵینهوە دەستنیشان كراون، له ههمبهر ئهو ڕەگهزە ههژما

و  لێكۆڵیینهوە  پرۆسهی  كاتی  له  بهربهستانهی  و  ئاستهنگی  لهو  خۆی  لێكۆڵینهوە  گرفتی  ڕەگهزی 
دەگرێت، بهڵكو ئهوەی ئهم ڕەگهزە خاوەندارێتی بهدوور  نووسینهوەی نامه ئهكادیمییهكان پێشدێت  

دەگرێت و دەبێت به پڕۆژە بۆ  وە سهرچاوەی  یهلێدەكات ئهو گرفتهیه كه خودی بیرۆكهی بابهتهكه لێ
 . ی زانستیڵێكۆڵینهوە

 ( 1945_ 1918)ڕێبازی ڕۆمانسیزم له شیعری كوردیدا 
 ڕێزان محهمهد غهفوور محهمهد 

پهیكهری   باسكردنی  پێش  پهرەگرافی  گۆشهیهكی  له  و  بهكورتی  زۆر  نامهیهدا  لهم  لیكۆڵهر 
ه جۆرێك پهیداكردنی سهرچاوەكانی لێكۆلینهوەكهی ئاماژەی بۆ ههبوونی گرفتی لیكۆلنهوە كردووە، ب

وەك كتێب و ڕۆژنامه و گۆڤارەكان به گرفتی لێكۆڵینهوەكهی دەناسێنێت، ههڵبهته لێكۆڵهر گرنگییهكی  
زۆر   ههر  نهكردووەتهوە،  جیای  ههر  نهك  چونكه  نهداوە،  لێكۆڵینهوە  گرفتی  مهسهلهی  به  ئهوتۆی 

لێكۆڵینهوەك پێشهكی  گۆشهیهكی  و  پهراوێز  له  و  لێكۆڵینهوەی  بهكورتی  گرفتی  ڕەگهزی  بابهتی  هی 
خستووەته بهرچاو، ئهمهش ئهوە دەسهلمێنێت مهسهلهكه جێی بایهخ و سهرنجی لێكۆڵهر نهبووە و  
به جۆرێك له جۆرەكان بۆ بهڕێكردن و ڕاییكردنی پرۆسهكه ئاماژە بۆ بوونی ئهو ڕەگهزە كراوە، دیسان 

بوون له له دەسنیشانكردنی گرفتی لێكۆڵینهوە  ئهم ماستهرنامهیهش خۆی له قهرەی دروستی بابهتی  
له   ستهنگیئا  نهداوە، كه نهبوون و دەستنهكهوتنی سهرچاوەی بهو گرفته ههژماركردووە. بێئاگا لهوەی

بهدەستهێنانی سهرچاوەی پهیوەست به بابهتی لێكۆڵینهوە بابهتێكه و ناچێته نێو بازنه و چوارچێوەی 

گرفتی لێكۆڵینهوە، ههروەك ئهو ڕەههندە گرنگهی لێكۆڵنهوە خۆی بچووك ناكاتهوە له بارەی بوون و 
و   سهرچاوە  به  پشت  زانستی  لێكۆڵینهوەیهكی  ههموو  لهكاتێكدا  سهرچاوە،  ژێدەرە  نهبوونی 

باوەڕپێكراوەكانی پێش خۆی دەبهستێت لهپێناو پشتڕاست كردنهوەی ڕاوبۆچوونهكانی خۆی لهنێو  
ڕاستگۆیی   ئهوەشدا  لهگهڵ  هاوتهریب  لێكۆڵهر  به  زانیاری  بهخشینی  جگهله  كه  لێكۆڵینهوەكهیدا، 

مانهش  ههموو ئه  لهگهڵبۆچوون و بیرۆكهكانی نێو لێكۆڵینهوەكهی پشت ئهستوور تر دەكات، بهڵام  
هیشتا بوون ونهبوونی سهرچاوە نابێت بهگرفتی لێكۆڵینهوە، دیارە ئهم ڕەگهزە سهرەكییه خۆی بهو  
سهرتاپای  لێكۆڵینهوە  گرفتی  كراوە  ئهوە  بۆ  ئاماژە  پێشتر  ناكات،  سهرقاڵ  لاوەكیانهوە  مهسهله 

      پڕۆژەی لێكۆڵینهدا بهدیار دەكهوێت. ناونیشانی لێكۆڵینهوە لهخۆدەگرێت و لهڕێگهی 
 كامهران بهدرخان و نوێكردنهوەی شیعری كوردی

 جیهان عهبدولوەهاب ئهحمهد 
ئاماژەدان و دەستنیشان بهههند    له چۆنییهتی  بابهتهی زۆر  ئهو  لێكۆڵهر  لێكۆڵینهوەدا  كردنی گرفتی 

وەرنهگرتووە؛ چونكه بهشێوەیهكی سادە و ساكار هێمای بۆ كردووە، كه نهبوونی سهرچاوە و پهیوەندی  
به   پاریس)كردن  له  ئهنیستتیوتی كورد  لێوەرگیراوە،   ( سهرۆكی  زانیاری لهسهر شاعیر  لهوڕێگهیهوە 

لا  ئهلفوبێی  عهرەبیگواستنهوەی  ئهلفوبێی  بۆ  بابهتانهی    .(3:  2008ئهحمهد،  )  تینی شیعرەكان  ئهو 
و  ههڵپهكردن  یان  سهرچاوە  نهبوونی  كردووە،  دەستنیشانی  لێكۆڵینهوەكهی  گرفتی  وەك  لێكۆڵهر 

بهدەستهێان بۆ  ههوڵهكان  بواری    انچڕكردنهوەی  به  تایبهت  سهرچاوەكانی  كۆكردنهوەی  و 
لێكۆڵینهوە گرفتی  به  پهیوەندییهكیان  هیچ  ئهمانه  ئاشكرایه  ڕاستهوخۆ   وەلێكۆڵینهوەكهی،  و  نییه 

، كه چۆن و به چ شێواز و میكانیزمێك ههنگاوەكانی نووسینی  خۆیهوە  پهیوەستن به خودی لێكۆڵهر
ر وەك باقی ئهوانی تر بهههمان شێوە نهیتوانیووە ئامانجه دیارە لێكۆڵه   .لێكۆڵیینهوەكهی بهڕێوەدەبات 

بابهتهدا  لهم  ئهوەی  هۆی  بووەته  ئهمهش  بپێكیت،  لێكۆڵینهوە  گرقتی  دەسنیشانكردنی  له  گرنگهكه 
بهدەر نهبێت له بوونی كێماسی و دەرك نهكردن بهو ڕاستییهی كه مهسهلهی نهبوون  یاخود كهمی 

لێكۆڵی گرفتی  و  بابهتێكه  و  سهرچاوە  سهرچاوە  كۆكردنهوەی  له  لێكۆلهر  ڕاسته  ترە،  شتێكی  نهوە 
ژیدەرەكاندا ئاستهنگی و زەحمهتی بۆ پێشهاتووە، بهڵام هێشتا ناكرێت ئهو زەحمهتی و ئاستهنگیانه  

بن، ههروەك نابێت ئهوەش بیر    گرفتی لیكۆڵینهوە  جێگه بهبابهته سهرەكییهكه لهق بكهن و جێگرەوەی 

لێكۆڵینهوە كه  رێبازی    یبچێتهوە  و  كاردەكات  خۆی  تایبهتی  پڕەنسیپی  و  بنهما  لهسهر  زانستی 
زانستییهكان ڕێكارە  بهپێی  ههنگاونانه  و  كاركردن  ڕێگای  نهخشه  لهخۆیدا  خۆی  دا  ڵێكۆڵینهوەش 

لهم لێكۆڵینهوەدا دەگێڕن،  كردەی هو پڕەنسیپانهش ئهرك و ڕۆڵی تایبهت بهخۆیان لهنێو ئ، دەبینێتهوە
لێكۆڵیڕووەوە   زانستی  گرفتی  لێكۆلینهوەی  بنهماسهرەكییهكانی  و  ڕەگهز  له  یهكێك  به  نهوەش 

 دادەنرێت و خاڵی دەستپێكه له بونیادنانی پڕۆژەی لێكۆڵینهوە. 
ههمان   به  نامانهی  لهو  تر  بهشێكی  باسه  گرفتی ئجێی  دەستنیشانكردنی  له  كاركردن  اراستهی 

 بریتین له:  لێكۆڵینهوەدا ڕۆیشتوون و ئامانجه سهرەكییهكهیان نهپێكاوە
 ( 2009)ڕیالیزم له شیعری ئهحمهد دڵزاردا 

 هیرۆ عبدالرحمن مستهفا 
 ( 2009) دا (ئهدەب)له شیعرە كوردییهكانی عبدالله بهگی مصباح الدیوان  مبنیادی ڕیت

 هیوا نورالدین عزیز

 نهكردووە  باس نامانهی گرفتی لێكۆڵینهوەیان ماستهرئهو : 3ـ3
له ههردوو گرووپهكهی پێشوو تر جیاوازن،    وەماستهرنامهیهی كه دەكهونه ژێر ئهم ناونیشانهئهم چهند  

 لهم بارەیهوە شێوازێكی تریان گرتووەتهبهر: 
 پهشێو و تازەكردنهوە له شیعری كوردیدا 

 شهرمین ئیبراهیم عهزیز 
سی گرفتی لێكۆڵینهوە  لێكۆڵهر له نامهكهیدا جیاواز له نامهكانی تر دوور و نزیك نههاتووەته سهر با

لهبارەی بوونی گرفتهكه لهنێو   .تهنانهت به وشهیهكیش ئاماژەی بۆ بوونی گرفتی لێكۆڵینهوە نهكردووە
ماستهرنامهكان، ئهو نامانهی پێشتر شهنوكهوی گرقتی لێكۆڵینهوەمان كردن، ههریهكهیان بهجۆرێك 

خۆدا، ههندێكی تریان به تێكهڵی و به  له جۆرەكان، كه ههندێكیان بهجیا و لهژێر ناونیشانێكی سهربه
بێ جیاكردنهوە باسیان له بوونی ئهو ڕەگهزە كردووە، لهڕاستیدا نهك بهشێوەی دروست و زانستی، 
بهڵكو به نادروستی و دوور له ڕێكارەكانی ڕیبازی لێكۆڵینهوەی زانستی، بهڵام لێرەدا ئهم نامهیه بهبێ  

ۆی ڕایی كردووە، ههروەك ئهو پرسه گرنگهی پرۆسهی خستنهڕووی گرقتی لێكۆڵینهوەكهی كارەكهی خ
لێكۆلینهوەكهی پشتگوێ خستووە و تهنانهت بهتێكهڵیش باسی له بوونی گرفتی لێكۆڵینهوە نهكردووە، 

ئهمه له كاتێكدایه لهنێو ڕێبازی لێكۆڵینهوەی زانستیدا جهخت له بوونی تێكڕای ڕەگهزەكان  دەكرێتهوە،  
جێ ڕەگهزانهش  لهو  ههریهك  لهنێو  كه  خۆیان  پێگهی  و  شوێن  و  ڕێبازەكهن  بایهخی    كردەی گهی 

لێكۆڵینهوەدا ههیه، یهك به یهكیان ههم ئهركیان دەخرێتهر لهسهر و ههمیش  به قهبارەی خۆیان ڕۆڵ 
دەگێڕن، دیارە خۆدزینهوە و باس نهكردنی ههركام لهو ڕەگهزانهی لێكۆڵینهوە پرسیار دروست دەكهن، 

نه خۆی  لێكۆڵهر  بۆچی  گرفتی  كه  خستنهڕووی  و  باسكردن  له  خۆی؟ لداوە  لهكاتێكدا    یكۆڵینهوەكه 
 نداگرفتی لێكۆڵینهوە خاڵی بنچینهیی و دەستپێكی لێكۆڵینهوەكان 

 ردنهوە  له شیعرەكانی ئازاد دڵزاردا كتازە
 ( 2010)سروشت جهوههر حهوێز 

ترە لهو ماستهرنامانهی دیسان نههاتووەته سهر   باسكردن و خستنهڕووی  ڕەگهزی  ئهمهش یهكێكی 
گرفتی لێكۆلینهوە، ههڵبهته نووسین و خستنهڕووی ئهم ڕەگهزە لهنێو لێكۆڵینهوەی زانستیدا بۆ ئهوە  

تهسهر بینای بونیادنانی پڕۆژەی لێكۆڵینهوە، بهڵكو لهوانهش گرنگتر ئهوەیه كه  رێنییه تهنها بلۆكێك بخ
ی خۆیان لهنێو پرۆسه زانستییهكهدا ههیه، پێكهوە  ههریهك لهو ڕەگهزانه ئامانج و مهبهست و گرنگ

ههنگاو به ههنگاو به ههماههنگی كارەكه تهواو دەكهن، خۆلادان و باس نهكردنی گرفتی لێكۆڵینهوە به 
 بهرچاو دەبنرێت و كهموكوڕی بهسهر جهستهی لێكۆڵینهوەكه بهجێدەهێڵێت. كهموكورتییهكی

لێكۆڵینهوە گرفتی  باسنهكردنی  لهبارەی  سنووری   ههر  له  كه  نامهیهی  دوو  ئهو  لهنێو 
لێكۆڵینهوەكهماندان ئهو پرسیارە دەورووژێت، ئایا بۆچی لهو ماستهرنامانهدا ئاماژە به بوونی گرفتی  
لێكۆلینهوە نهكراوە؟ ئهگهر بڕیار بێت ئاستهنگی ببێته پێش نووسینی ههر بابهتێكی ئهكادیمی خۆ ئهم 

وشه بارەیهوە  لهو  نزیك  و  دوور  ههرەزۆری  نامانه  بهشی  كاتێكدا  له  نهنووسیوە،  یهكیان 
ماستهرنامهكانی تر لهم ڕووەوە كهمی سهرچاوەیان وەك گرفتی لێكۆڵینهوە ناساندووە، هاوكات وەك  
بڕگهیهكی سهربهخۆ و له ژێر ناونیشانێكدا خستوویانهڕوو، ههرچهندە ئهمانهش بهدوورن له كڕۆك و  

پێودانه بهم  لێكۆڵینهوە،  گرفتی  ههردووجهوههری  وادیارە  بێت  جۆرە    گهش  ئهو  تووشی  نامهكه 
، به دەربڕینێكی دی دیارە لهم دوو ماستهرنامهیهدا تووشی هیچ جۆرە ئاستهنگی و  هنهبوون  شگرفته

 گیروگرفتێك نهبوون كه مایهی باسكردن بێت. 

ئاماژەنهدان و  وەرنهگرتن  بهههند  زانستی    ئاشكرایه  لێكۆڵینهوەی  ڕەگهزەكانی  له  ههریهك  به 
ئاشنا    كهموكورتییهكه  و  نهشارەزایی  لهبهر  لێكۆڵهر  گهر  دەكرێـت،  ههژمار  لێكۆڵینهوەكان  لهسهر  و 

نهبوونی به شهنگستهكانی لێكۆڵینهوەی زانستی، ئهو حاڵهتهی بهسهردا تێپهڕیبێت چۆن دەتوانێت به  
نهوەی زانستی بهڕێوە ببات؟ یاخود به مهبهست ئهو ڕەگهزە شێوەیهكی ئهكادیمی پڕۆژەیهكی لێكۆڵی

و   كارەكهی  له  لاسهنگی  ئهمهش  دیسان  بێت،  نهزانی  گرنگی  به  و  وەلانابێت  لێكۆڵینهوەی  گرنگهی 
بهتایبهتی له پیادەكردنی ڕێكارەكانی ڕێبازی لێكۆڵێنهوەی زانستی دروست دەكات؛ چونكه ههریهك لهو  

تایبه ڕۆڵی  ڕەگهزانه  و  نێو بنهما  له  كار  و  پێدەسپێرێت  ئهركیان  یهكیان  به  یهك  و  ههیه  خۆیان  تی 
پرۆسهی لێكۆڵینهوەدا دەكهن، به دەربڕێنێكی دی تێكڕای ڕەگهزەكانی لێكۆڵێنهوەی زانستی تهواوكهری 

 ی دیاریكراو  گۆشهیهكییهكدین و پێكهوە وەك گرووپێكی ههماههنگ و تۆكمه كاردەكهن، ههر یهكهیان  
بهرد پڕۆژەكه  گرنگی له  گۆشهنیگای  له  ڕایدەپهڕێنێـت.  و  سپێردراوە  پێی  ئهركێك  وەك  و  ەكهوێـت 

جگهلهوی  كه  دەبێتهوە،  چڕ  لێكۆڵینهوەكان  گرفتی  لهسهر  ئێمه  سهرنجی  ڕەگهزەكانهوە  تێكڕای 
ڕەگهزێكی سهرەكییه و جێی بایهخه هاوكات خاڵێكی بههێز و وزەبهخشی نێو كردەی لێكۆڵینهوەشه؛ 

ئهوەی لهبهر  پڕۆژەی    ئهمهش  و  ناونیشان  داڕشتنی  بیرۆكهی  گرفتێكهوە  بوونی  له  یاخود  لێرەوە 
لێكۆڵینهوە و كارەكانی تری بهدوادادێت، پاشان پرۆسهكه ههنگاو به ههنگاو ڕێگهی خۆی دەگرێت و 

 دەكات. نێو پڕۆژەكهیدالێكۆڵهر دەست به كاركردن له
ماستهرنامهی  ئهوەی   دوو  تێبینیكردنه  و  سهرنج  جێی  به  لێرەدا  لێكۆڵینهوەكهمان  سنووری  تری 

 جۆرێكی جیاواز و شێوازێكی تر باس له مهسهلهی بوون و نهبوونی گرفتی لێكۆڵینهوە دەكهن:
 ( 1921_ 1851) قۆناغی پێش ڕۆمانسیزمی شیعری كوردی 

 ( 2005)ئیدریس عهبدوڵڵا مستهفا  
 گۆران كاریگهریی ئهدەبیاتی بێگانه

 (2007)نهورۆز فارووق احمد 

دوونامهكه ئاماژە بۆ نهبوونی گرفتێكی ئهوتۆ دەكهن، كه لهكاتی لێكۆڵینهوە و به ئهنجام گهیاندنی ههر  
بێت، یهكهمیان ههرچهندە لهسهرەتاوە و  پرۆسهكه گرفتێكیان پیش نههاتووە كه جیگهی باسكردن 

كه    بهشێوەیهكی ڕاستهوخۆ باس له نهبوونی گرفت و ئاستهنگی دەكات و لهم ڕووەوە وایدەردەخات

ئاستهنگی پێش نههاتووە ، بهڵام دواتر ئاماژە بۆ پچڕانی تهزووی كارەبا دەكات، ئهمهش ئازاری زۆری 
باسی   ناڕاستهوخۆ هاتووەته سهر  لێكۆلهر  لێرەدا  بهفیڕۆداوە،  زیانی پێگهیاندووە و كاتیشی  و  داوە 

ن بوونهته ئاستهنگی  گرفت و ئاستهنگی بهردەم كارەكهی، ڕاسته ئهو هۆكارانهی لێكۆڵهر باسی كردوو
و تا ئاستێك كاتهكهیان به فیڕۆداوە، بهڵام ههموو ئهمانه و شتی تری هاوشێوەیان نابن یان شوێنی  
لهمپهرێك  وەك  پێدەچێت  خستوویهڕوو  بارەیهوە  لهم  ئهوانهی  بهڵكو  ناگرنهوە،  لێكۆڵینهوە  گرفتی 

هێشتا ئهمانهش  ههموو  لهتهك  بهڵام  كردبن،  سست  كارەكهی  خودی   ههنگاونانی  به  بابهتانه  ئهو 
 لێكۆڵهرەوە خۆیهوە پهیوەستن نهوەك پڕۆژەی لێكۆڵینهوەكه و لهو نێوەندەشدا گرفتی لێكۆڵینهوە.

له بارەی ماستهرنامهكهی دووەمهوە به ههمانشێوە لێكۆڵهر پهنجه بۆ نهبوونی گرفتی لێكۆلینهوەكهی  
ن دەكات، لهم ڕووەوە زەحمهتی زۆری بۆ  درێژ دەكات، بهڵام دواتر باس له مامهڵهكردن لهگهڵ چوار زما

هێناوە و بووەته ئاستهنگی پێش كارەكهی، دیارە لێكۆلهر لێرەدا بهشێوەیهكی ناڕاستهوخۆ ئاماژە بۆ  
گرفت و ئاستهنگی دەكات ئهویش مامهڵكردن لهگهڵ چوار زمان ئاسان نهبووە. دیسان دەڵێین نه جۆری 

ب نه  و  جیاوازەكان  زمانه  لهگهڵ  چهمكی  مامهڵهكردن  چوارچێوەی  ناچنه  هاوشێوەیان  تری  ابهتانی 
ناساندوونی   ئاستهنگی  و  گرفت  وەك  لێۆكۆڵهر  ئهوانهی  ههموو  ئهوەی  لهبهر  لێكۆلینهوە،  گرفتی 
و  وەگڕخستووە  خۆی  كۆششهكانی  و  ههوڵ  ڕادەیهك  چ  تا  كه  لێكۆڵهرەوە،  خودی  به  پهیوەستن 

توانیوی و  بهسهر چوار زمانی جیاواز  له دەسهڵاتی شكاوە  و  ئهو زمانانه وەربگرێت  هتی شیعرەكانی 
ئهنجامی  كۆمهڵێك  به  گهشتن  پێناو  له  بهێنێتهوە،  بهكاریان  دووبارە  خۆیدا  پڕۆژەكهی  بهرژەوەندی 

هیچ   ئهمانهش  ههروەك  دروست،  و  بابهت كیان  هپهیوەندییبابهتی  و  نییه  لێكۆڵینهوەوە  گرقتی  به 
 گهلێكن لهدەورەوەی ئهو چهمكه دەبینرێن.

یرهێنانهوەیه لێرەدا ئهوەی تێبینی دەكرێت له تهواوی ماستهرنامهكاندا باس له بوونی گرفت جێی ب
ئهوەی باسیان كردووە و   كراوە، بهڵام هیچ كام لهو نامانه دوور و نزیك  لێكۆڵینهوەگیروگرفتی  یان  

وەك گرفتی لێكۆڵینهوە دەستیشانیان كردووە، هیچ پهیوەندییهكیان به بوونی ئهو گرفته و چهمكه 
چهمكه پهیوەسته به تهواوی پڕۆژەكه و ڕایهڵهكانی لهنێو   مبنهڕەتییهكهی گرفتهكهوە نییه؛ چونكه ئه

دێتودەچێت دایكبو  .شادەمارەكانیدا  له  پێش  له  ههر  ناونیشانی  ئاشكرایه  و  پڕۆژەكه  ونی 
لێۆڵینهوەكهوە سهرچاوە دەگرێت تا به ئهنجامهكانیش دەگات، پیشتر ئاماژەمان بۆ ئهوە كردووە كه  

ڕەگهزەكانیدا   ههموو  لهنێو  و  لێكۆڵینهوە  پڕۆژەی  كۆی  بهسهر  زاڵه  ههژموونی  لێكۆڵینهوە  گرفتی 
ری خوێنهر و لهم نێوەندەشدا ئهو  هوە بینبهجۆریك له جۆرەكان ئامادەگی ههیه، دیسان ئهوە دەخهی

لێكۆڵینهوە  گرفتی  وەكو  ماستهرنامهكان  كۆی  له  بابهتانهی  ئهو  ههموو  سهرههڵدەدەن،  پرسیارانه 
ناسێنراون، چی پهیوەندییهكیان به بوونی چهمكی گرفتی لێكۆڵینهوەوە ههیه؟ ئاخر كهمی  و نهبوونی  

كردوون، له    وماننوكهشههلی تر كه بهوردی  سهرچاوە یاخود كهڵك وەرگرتن له زمانانی بیانی و شتگ
كوێی بوونی چهمكی گرفتی لێكۆڵینهوەدا جێیان دەبێتهوە یان چ مهودایهكی نزیك لهنێوانیاندا ههیه؟  
ئاستهنگییهكانی  و  گیروگرفت  لهگهڵ  لێكۆڵینهوە  گرفتی  لهنیوان  تیكهڵییهك  كه  نهبێت  ئهوە  تهنها 

 هی لێكۆڵینهوە ڕووبهڕووی دەبنهوە ههیه. بهردەم لێكۆڵهر لهكاتی ئهنجامدانی پرۆس
له كۆتاییدا دەكرێ بگوترێ لهبهر ئهوەی تهواوی ئهو ماستهرنامانهی چوارچێوەی لێكۆڵینهوەكهمان له 
مهسهلهی چهمكی گرفتی لێكۆلینهوەدا كارمان لهسهر كردوون، نهیانتوانیوە به شێوەیهكی بابهتی و 

به د و  بكهن  ئهو چهمكه  بكهن،زانستی دەستنیشانی  لهگهڵدا  واپێدەچێت ش  هئهم  روستی مامهڵهی 
ئاستهنگی و  گیروگرفت  ئهو  لهگهڵ  لێكۆڵینهوە  گرفتی  لهنێوان  تێكهڵكارییهوە  بهو    انهی پهیوەندی 

ههبێت دەبنهوە  لێكۆڵهر  دەردەخات    كه  ،ڕووبهڕووی  ئهوە  ئهمهش  بۆكرد،  ئاماژەمان  لهسهرەوە 
بۆ   وردیان  خوێندنهوەی  نامهكان  ژلێكۆڵهری  و   زانستی ێسهرچاوە  لێكۆڵینهوەی  ڕێبازی  دەرەكانی 

نهكردبێت و ڕاستی و دروستی ئهو چهمكهیان لهلادا ئاشكرا نهبووبێت؛ بۆیه دەبینین له جیاكردنهوەی 
نهبوونه،   سهركهوتوو  لێكۆڵهر  بهردەم  ئاستهنگییهكانی  لهگهڵ  لێكۆڵینهوە    وادەردەكهوێت گرفتی 

. له بهرانبهردا یهك له دوای یهك لاسایی  بێتی  لێكۆڵینهوە نهدابایهخێكی ئهوتۆیان به ڕەگهزی گرفت
پێش   بهراییهكانیان  ماستهرنامه خ نامه  ڕێچكهیهی  و  ڕێگه  ئهو  بهههمان  و  كردووەتهوە  ۆیان 

ڕۆیشتوون ڕووەوە    .پێشینهكاندا  گرفتی  دەبینین  لهم  چهمكی  بۆ  ئهوانیان  ڕوانینی  دووبارەی 
ئهم  ان ڕێچكهی نامهكانی پێش خۆیان درێژەیان بهم بابهتهداوە،  لێكۆڵینهوە كردووەتهوە و لهسهر ههم

 .حاڵهتهش بووە به لهمپهر له بهردەم ناساندی چهمكی گرفتی لێكۆڵینهوە لهنێو ماستهرنامهكاندا

   .كانمەنجائە 
دەكرێ گرفتی لێكۆڵهر   ی لێكۆڵینهوە له تێكڕای ماستهرنامهكان خراونهتهڕوو،گرفتوانهی بهناوی  ئه.  1

 بن نهك گرفتی لێكۆڵینهوە به مانا و مهبهسته زانستییهكهی.

لێكۆڵینهوە بریتییه له كێشه یان ئارێشهیهكی پهیوەست به بوارێكی لێكۆڵینهوە، كه   . خودی  گرفتی2
    دواتر ئهو گرفته دەبێت به خاڵی دەستپێك وتهواوی  پرۆژەی لێكۆڵینهوەی لهسهر بونیاد دەنرێت. 

  لهژێر ناونیشانێكی سهربهخۆدا باسی بوونی گرفتی لێكۆڵینهوەكهیان دەكهن   هیناماستهرنام  ئهو.  3
 . % 52.63نامهكان ڕێژەی دەكاته  له تێكڕایئهمهش  نامه (19)لهكۆی  (10)دەگاته   مارەیان ژ
ئاماژە   ،ی پێشهكی لێكۆڵینهوەكهیاندازبهبێ جیاكردنهوە و به تێكهڵی له پهراوێ انهیماستهرنام وهئ. 4
لێكۆڵین  بۆ گرفتی  دەكهنبوونی  دەگاته  هوە  ژمارەیان  تێكڕای    نامه  (19)لهكۆی    (5)،  له  ئهمهش 

 . % 26.31نامهكان
  بهتێكهڵی ئاماژە بۆ بوونی گرفتی لێكۆڵینهوەكهیان نادەن   نه نه بهجیاواز و  كه    هی ناماستهرنام  ئهو  .5

 .% 21.05نامه، ئهمهش له تێكڕای نامهكان دەكاته ڕێژەی  (19) لهكۆی   (4)ژمارەیان دەگاته 
یهك  .  6 لێكۆڵینهوەكهمان،  سنووری  چوارچێوەی  كهوتوونهته  ئهكادیمیانهی  نامه   ئهو  لهكۆی 
 . به دروستی گرفتی لێكۆڵینهوەیان نهخستووەتهڕووو بهشێوەیهكی زانستی   استهرنامهش م
یاخود   نامهیهی كه باسی گرفتی لێكۆڵینهوەكهیان دەكهن، تهواوی نامهكان نهبوون   (15)ئهو  . لهكۆی  7

باس    % 53.31له نامهكان كه دەكاته    (8)به گرفتی لێكۆڵینهوە دەناسێنن، بهجۆرێك  سهرچاوە    كهمی
ئاماژە بۆ نهبوونی سهرچاوە   %46.66نامهكهی تریش كه دەكاته    (7)له نهبوونی سهرچاوە دەكهن،  

 ..هزمانی كوردی دەكهنب

 كان رچاوه ە س
 یزمانی كوردم: بهكه یه 
گۆران كاریگهریی ئهدەبیاتی بێگانه، ماستهرنامه، كۆلێژی زمان، زانكۆی سهڵاحهددین،    ، احمد، نهورۆز فاروق.  1

 . 2007،  ههولێر
ئهزموونی شاعیرانی ههشتاكانی ). ئیبراهیم، محهمهد عهبدولكهریم، زمانی شیعری و ڕەخنهی ئهدەبی نوێ  2

ـ بهشه مرۆڤایهتییهكان، ز  (ههولێر بهموونه  .2009  ،انكۆی سهڵاحهددین، ههولێر ماستهرنامه، كۆلێژی پهروەردە ـ
له شیعری كوردیدا، ماستهرنامه، كۆلێژی    ،. ئهحمهد، جیهان عهبدولوەهاب3 كامهران بهدرخان و نوێكردنهوە 

 . 2008،  زمان، زانكۆی سهڵاحهددین، ههولێر

ن، زانكۆی  . ئهحمهد، صافیه محهمهد، شێوازی شیعرە كوردییهكانی پیرباڵ مهحموود ، ماستهرنامه، كۆلێژی زما4
 . 2009، سهڵاحهددین، ههولێر 

، ماستهرنامه، 1932 _   1898باڵهكی، یادگار ڕەسوڵ حهمهدەمین، سیماكانی تازەكردنهوەی شیعتری كوردی  . 5
 . 2003،  كۆلێژی پهروەردە ــ بهشه مرۆڤایهتییهكان، زانكۆی سهڵاحهددین، ههولێر

شیعری  .  6 دەقی  ئیستاتێكای  ئهحمهد،  جهبار  كۆلێژی حسێن.  ماستهرنامه،  عێراق،  كوردستانی  ــ  كوردیی 
 . 2005، پهروەردە ــ بهشه مرۆڤایهتییهكان، زانكۆی سهڵاحهددین، ههولێر 

جهوههر،.  7 سروشت  لهشیعرەكانی    حهوێز،  دڵزار)تازەكردنهوە  زانكۆی  (ئازاد  زمان،  كۆلێژی  ماستهرنامه،  دا، 
 . 2010، سهڵاحهددین، ههولێر 

مهولو.  8 ماكۆك  بهشه  حهوێز،  ــ  پهروەردە  كۆلێژی  ماستهرنامه،   ، ههژار  شیعرەكانی  له  لێكۆڵینهوەیهك  د، 
 . 2008،  مرۆڤایهتییهكان، زانكۆی سهڵاحهددین، ههولێر

كۆلێژی  .  9 ماستهرنامه،  گۆراندا،  شیعرەكانی  له  پركتیزەكردنی  و  كۆمهڵایهتی  ڕەخنهی  كهمال،  ئاوارە  صالح، 
 . 2010، كۆی سهڵاحهددین، ههولێر پهروەردە ــ بهشه مرۆڤایهتییهكان، زان

لێكدانهوە شیعری  .  10  ئاوێتهبوون و  ،    (نالی)عبید، ئهرخهوان محمد،  به نموونه، ماستهرنامه، كۆلێژی زمان 
 . 2009، زانكۆی سهڵاحهددین، ههولێر 

ماستهرنامه،.  11 گۆراندا،  شیعرەكانی  له  پركتیزەكردنی  و  كۆمهڵایهتی  ڕەخنهی  ئیبراهیم،  شهرمین   عهزیز، 
 . 2010،  كۆلێژی پهروەردە ــ بهشه مرۆڤایهتییهكان، زانكۆی سهڵاحهددین، ههولێر

الدیوان  .  12 میصباح  بهگی  عبدالله  كوردییهكانی  شیعرە  له  ڕیتم  بنیادی  نورالدین،  هیوا  دا، (ئهدەب)عهزیز، 
 . 2009، ماستهرنامه، كۆلێژی زمان، زانكۆی سهڵاحهددین، ههولێر 

عهبدوڵڵا .  13 ڕەحمان  بهشه عهوڵا،  ــ  پهروەردە  كۆلێژی  ماستهرنامه،  كوردیدا،  ئهدەبی  له  شانۆیی  شیعری   ،
 . 2010،  مرۆڤایهتییهكان، زانكۆی سهڵاحهددین، ههولێر

ـ بهشه .  14 مام عوسمان، ئهحمهد محهمهد، شیعری فێركردن له ئهدەبی كوردیدا، ماستهرنامه، كۆلێژی پهروەردە ـ

( في جامعة  2010-2003عنصر مشكلة البحٍث في رسائل الماجستير في الشعر الكوردي )

 صلاح الدين 

 ملخص:  

-2003هذه الدراسةة ا التي تلم ا عانان) نعا ةةر م ةةكل  الي لس ئي رسةةاس  الماجسةةتیر ئي ال ةة ر الكنرد  ن

ملانل ٌ لج ِ  الرسةاسِ  التي تتاان ا ال ة ر) الكنرد أ ثكَر) علمی  ، ن د ركْت  ( ئي جام    ةح  الدین( 2010

هذه الدراسة ا عل  عا ةر  یا دم من ال اا ةرِ الرسیسةِ  ئي اليلنسِ نالدراسةات ال لمی ، ّذ يیفات  ئیبا، نيد ف   دنر) 

ثنف هذا ال ا ةةةر) ثلدا ثه فِ ركاسْ هذا ال ا ةةةري ث : م ةةةكل  اليلسِ، ئي الدراسةةةات ال لمیِ  نئاعلیتٌ. نم لنٌ   

الدراسةات ال لمی ، ّذ یايا  علیبا يا ي ال اا ةر نالمكناات ارىر . نمن هذا المارنرِ ئّنف هذه الدراسة ) تاانلت   

، نذل  من ثجِ  يیان كیتی  تنریا هذا  هذا ال ا ةر) ئي رسةاس  الماجسةتیر ئي ال ة ر الكنرد ، ّذ ت أ تللیلاٌ يد ف  

ت  دراسة ا تنریاِ هذا ال ا ةرِ من  ال ا ةر ئي هذه الرسةاس ، نكذل  م رئ  مد   ةلف  تنریتٌ علمیا . ن د تمف

 يِ  الدارسةین لسةب) الم اییر ال لمی ، نذل  من ثجِ  يیانِ انعیِ  هذا التنریا نكیتیتٌ ئي دراسةاتب . ن د نرفا) 

ارسةةا الَايت  ئي الدراسةةات ال لمی ، ن د يدا   التللیلي( ئي دراسةةتٌِ، ياتعتماد عل  -اليالسا المابج) نالن ةةتي 

ثنف الدارسةین ل  یابيفونا هذا ال ا ةر نم ةكل ) اليلس( ئي رسةاسلِب   -من ىح  الاتاسج التي تن ةف  ّلیبا-لليالس 

 ي نرة  علمی   لیل .

Abstract 
This study entitled "Research Problem Component in the MA theses of Kurdish Poetry 

(2003-2010) at Salahaddin University" Is an attempt to make the process of research 

writing in the field of Kurdish poetry more academic in academic theses. In this study, 

one of the essential components of academic research has been highlighted; the role 

and effectiveness of this component in the academic studies has been demonstrated. 

It is obvious that this component is one of the significant poles of the academic 

research and the basis of other component and elements of research is built on it. 

From this viewpoint, this subject is taken into account and analyzed carefully on the 

MA Kurdish poetry theses in order to show this component in MA theses, to what 

extent it has been able to be used scientifically and properly. In this regard, they have 

been evaluated by scientific criteria for the way research are dealt; so that they will 

be scientifically shown and the way of dealing. For this purpose, in this study, 

descriptive and analytical methods have been utilized, based on the established 

principles of academic research. In the findings of this study, it generally seems that 

the academic MA theses on Kurdish poetry have not taken methodological 

procedures in articulating their research problems. 


